
Anno Dni. 1536 den 18 Junii was sontag vor sani Johans gots tau-
ferstag gelag min liebe hawsfraw martha irs achlen kinds, kam zu fruw
nider , was ain knab ist gachtaufft worden und von stund an gestorben,
ligt in sant Erasmen capel pey meynen andern sunnen begraben. got, der
herr, erparmb sich uber uns alle,

Anno Dni. 1536 den 18tag Julii, was erichtag vor sant marie mag-
dalene tag starb mein liebe tochter anna, ligt in sant Erasm capel begra-
ben, hab also auf den tag daselbstin aynem grab vier sun und ain toch-
ter ligen. gott, der herr, woll uns allen gnedig und barmherzig seyn.

Anno Dni. 1539 den 10 tag apprilis hat die R. k. Mdet mein aller-
gnedigster herr mich auss aigner bewegung an all mein wissen und
gedancken zum nideristerreichischen canzler publiecirt,
got verleih gnad, das ich irer Miet derselbig gnedig vertrawen auch die-
nen mug.

Anno Dni. 1539 den 15 tag mayi starb mein liebe multer selig, aine
geporne lauwilerseyn und liegt zu Mengen in der capel, die mein val-
ter selig gepawl und gestifft pey meinem vatler selig begraben. gol sey
iren und allen selen gnedig und parmherzig.

Anno Dni. 1543 montag nach trium regum den 8 tag januarii ist
mein sun Hieronimus von Wien auss gen Zwettl zu herrn Doctlor
Johann Rosinus probst zu Zwettl gezogen.

Anno Dni. 1541 den 29 augusli hat der tiirk ofen genumen, und
i1st eine durch kinig hansen wittib, brueder Jorgen (Georg
Martinuzzi, Bischof von Grosswardein) terk walent (Tiérik Valentin)
verbecz istfan (Verbbez Istvan) und petrowick (Peter Petrovich)
an alle gegenwer eingeben worden, gott erparmbs! darin hat der tiirk sye
alle gefangen genummen und die wittib samb( kiinig hansen kind gen Jula
beleyten lassen,

Anno Dni. 1543 den lesten tag des monaths julii hat der tirk in
aygner person gran belegert, den 6 tag augusti hastig gesturmbt, aber
den slurmb verlorn und grossen schaden genumen, den 7 tag bemelts mo-
naths augusti hat er wider angefangen zu schissen, den 8 tag haben die
leylin gran angefangen zu tadingen und den 9 tag haben die hawbt-
leuth mit namen martin lascen (Liscan) und franciscus Salamanca
paid geporn spanier dem turken das sehloss aufgeben, gott erparmbs! und
der tirk hat bis in 100 stuk pugsen auf redern darin funden sambt
ayner grossen anzal pulfer und profandt, er hat auch die hawbileath und
alles kriegsvolk lassen abziehen, doch an alle wér.

Anno Dni. 1533 den 19 tag augusti sonlag nach assumpeionis marie
des morgens vormittag zwischen 5 und 6 ur hat got der herr geschickt, das
der schlag mein liebe hawsfrawen martha geporne heypergerin pald
nachdem sie aus dem pet aufgestanden, angriffen hat, und ist den erichtag
darnach den 21 aungusti vormittag umb 8 ur verscheyden, gott sey ir und
uns gnedig und parmherzig , ligt zu sant Dorothea in Wien begraben.
In demselbigen jar den 23 tag aprilis ist bemelt mein liebe hawsfraw als
hofmaysterin neben herrn sigmundt freyherrn von herberstain

